
Transxəzər rəqəmsal körpüsü
)iber�RStiN Nabel [ətti $zərba\canı  

;əzərin Gibi ilə Gün\a\a qRYXúGXracaq
Prezident İlham Əliyevin “Azərbaycanın yeni rəqəmsal arxitekturası” 

adlı vahid fəaliyyət planına həsr olunmuş müşavirədə səsləndirdiyi fikir ölkə-
nin rəqəmsal gələcəyi üçün strateMi məna daşıyan mühüm bir layihəni gün-
dəmə gətirdi. Söhbət Xəzər dənizinin dibi ilə Azərbaycanın Şərq sahillərini 
Mərkəzi Asiya istiqaməti ilə birləşdirəcək yeni fiber-optik kabel xəttindən 
gedir. Dövlət başçısının vurğuladığı kimi, layihənin icrası hazırda davam edir 
və ilin sonuna qədər tamamlanması gözlənilir. Bu xəttin istismara verilməsi 
ilə Azərbaycanın Şərq istiqamətində rəqəmsal bağlantıları daha güclü şəkildə 
təmin olunacaq, Qərb istiqamətində isə yeni marşrutlar üzərində işlərin ge-
nişləndirilməsi zərurəti yaranacaq. 

Fiber-optik kabel  
layihəsi nədir"

Fiber-optik kabel yüksək sürətli 
məlumat ötürülməsi üçün nəzərdə tu-
tulan müasir rabitə infrastrukturudur. 
Transxəzər Fiber Optik Kabel Xətti 
Azərbaycan, Gürcüstan, Türkiyə, Qa-
zaxıstan və Türkmənistan daxil olmaqla 
bir neçə ölkənin ərazisindən keçməsi 
nəzərdə tutulan “Rəqəmsal İpək Yolu” 
layihəsinin əsas dayaqlarından biri he-
sab olunur. Bu texnologiyanın əsas fərqi 

ondan ibarətdir ki, məlumatlar elektrik 
siqnalı ilə yox, işıq impulsları ilə ötürü-
lür. Bu isə internetin sürətini, sabitliyini 
və ötürmə keyfiyyətini kəskin şəkildə 
artırır.

Xəzər dənizinin dibi ilə çəkiləcək 
fiber-optik xətt Azərbaycanın rəqəmsal 
kommunikasiya xəritəsində yeni mər-
hələ hesab olunur. Layihənin mahiy-
yəti Azərbaycanın telekommunikasiya 
şəbəkəsini Xəzərin Şərq sahilləri, yəni 
Qazaxıstan və Türkmənistan istiqaməti 
ilə birbaşa birləşdirmək, oradan isə gz-
bəkistan, Qırğızıstan, Çin və digər ba-
zarlara çıxışı genişləndirməkdən ibarət-
dir.

Fiber-optik xətti Azərbaycan üçün 
strateMi əhəmiyyət malikdir. Azərbaycan 

artıq uzun illərdir ki, regionun əsas tran-
zit və logistika mərkəzlərindən biri kimi 
çıxış edir. Son dövrlərdə bu rol təkcə 
nəqliyyat vasitələrinin hərəkətindən 
ibarət deyil. Rəqəmsal tranzit xəttində 
də ölkənin mövqeyi güclənir.

Ekspertlərin fikrincə, sözügedən 
fiber-optik kabel xəttinin istismara ve-
rilməsi Azərbaycanın Mərkəzi Asiya ilə 
rəqəmsal əlaqələrini birbaşa qurmasına 
imkan yaradacaq, ölkəni regional in-
ternet trafikinin əsas marşrutlarından 

birinə çevirəcək. Həmçinin layihə bey-
nəlxalq məlumat mübadiləsi bazarın-
da Azərbaycanın mövqelərini daha da 
gücləndirəcək. Eyni zamanda, bu addım 
rəqəmsal iqtisadiyyatın inkişafı üçün 
əlavə imkanlar formalaşdıracaq.

Qeyd edək ki, bu layihə eyni za-
manda Orta Dəhlizin (Transxəzər Bey-
nəlxalq Nəqliyyat Marşrutu) rəqəmsal 
komponentini gücləndirən addım kimi 
də dəyərləndirilir. Çünki müasir dün-
yada təkcə yük və sərnişin daşınması 
yox, məlumat axını da geoiqtisadi güc 
vasitəsinə çevrilib.

Araşdırmalar göstərir ki, yeni fi-
ber-optik xəttin əsas üstünlüklərindən 
biri yüksək sürət və böyük ötürmə qa-
biliyyətidir. Fiber-optik kabel internet 

trafiki üçün çox böyük həcmdə məlu-
mat ötürməyə imkan verir və bu, dövlət 
qurumlarının, bank sektorunun, eləcə də 
biznes strukturlarının rəqəmsal sistem-
lərinin daha çevik və sürətli işləməsinə 
şərait yaradır.

Bu xətt informasiya təhlükəsizliyi 
baxımından da mühüm imkanlar açır. 
Rəqəmsal suverenlik anlayışı bu gün 
dövlətlərin əsas prioritetlərindən biri 
hesab olunur. Yeni kabel marşrutu Azər-
baycanın alternativ bağlantılar əldə et-
məsi deməkdir ki, bu da texniki risklərin 
azalmasına, kritik rabitə sistemlərinin 
daha dayanıqlı fəaliyyət göstərməsinə 
və ümumi təhlükəsizlik səviyyəsinin 
yüksəlməsinə xidmət edir.

Şərq istiqamətində yeni xəttin ya-
ranması ölkəni Mərkəzi Asiya ilə Avro-
pa arasında rəqəmsal körpüyə çevirən 
əsas mexanizmlərdən biri kimi çıxış edə 
bilər. Bu isə gələcəkdə data mərkəzləri-
nin yaradılması, beynəlxalq telekommu-
nikasiya operatorlarının və texnologiya 
şirkətlərinin ölkəyə marağının artması 
baxımından mühüm faktor sayılır.

Xatırladaq ki, “AzerTelecom” şirkəti 
2018-ci ilin sonlarından etibarən Avropa 
ilə Asiya arasında rəqəmsal telekommu-
nikasiya dəhlizinin formalaşdırılması 
məqsədilə Azərbaycanla Mərkəzi Asiya 
ölkələrini birləşdirəcək Xəzər dənizinin 
dibi ilə magistral fiber-optik kabel xət-
tinin çəkilməsi üzrə “Transxəzər Fiber 
Optik Kabel Xətti” layihəsinin icrasına 
başlayıb.

Layihə iki əsas marşrutu əhatə edir. 
Birinci istiqamət Azərbaycan–Qazaxıs-
tan xətti üzrə Xəzərin dibi ilə magistral 
fiber-optik kabelin çəkilməsini, ikinci 
istiqamət isə Azərbaycan–Türkmənis-
tan marşrutu üzrə eyni tip kabel xəttinin 
qurulmasını nəzərdə tutur.

Azərbaycan – Qazaxıstan 
rəqəmsal xətti

Layihənin əsas istiqamətlərindən 
biri Azərbaycanla Qazaxıstan arasın-
da Xəzər dənizinin dibi ilə magistral 
fiber-optik kabel xəttinin çəkilməsi-
dir. Bu məqsədlə 2018-ci ilin sonunda 
Azərbaycan tərəfdən “AzerTelecom”, 
Qazaxıstan tərəfdən isə “Transtelekom” 
və “KazTransCom” operatorları Avropa 
ilə Asiyanı birləşdirəcək rəqəmsal tele-
kommunikasiya dəhlizinin yaradılması 
üçün “Transxəzər Fiber Optik Kabel 
Xətti”nin (TransCaspian Fiber Optic – 
TCFO) tikintisi üzrə əməkdaşlıq memo-
randumu imzalayıblar.

Məlumata görə, kabel xəttinin ümu-
mi uzunluğu 380–400 km olacaq, mə-
lumat ötürmə gücü isə 400 terabit/s-ə 
qədər çatdırılacaq. Layihə çərçivəsində 
kabel xətti Sumqayıt ilə Aktau arasında 
çəkiləcək.

Hazırda tikinti işlərinin davam et-
diyi bildirilir və kabel xəttinin 2026-cı 
ilin sonunadək tam yekunlaşdırılması 
nəzərdə tutulur.

StrateMi əhəmiyyət daşıyan bu la-
yihənin icrasına beynəlxalq səviyyədə 
tanınan konsaltinq və telekommunika-
siya şirkətləri, o cümlədən “McKinsey 
and Company”, “Detecon”, “Axiom”, 
“DLA Piper”, “Huawei” və “PwC” cəlb 
edilib.

Azərbaycan – Türkmənistan 
rəqəmsal xətti

Transxəzər Fiber Optik Kabel Xətti 
layihəsinin ikinci istiqaməti Azərbay-
can–Türkmənistan marşrutunu əhatə 
edir. Bu layihənin icrası üçün 28 no-
yabr 2019-cu il tarixində Aşqabadda 
keçirilən “Türkmentel 2019” 12-ci Bey-
nəlxalq Telekom və İT Sənayesi sərgi-
si çərçivəsində iki ölkə arasında Xəzər 
dənizinin dibi ilə magistral fiber-optik 
kabelin çəkilməsi ilə bağlı dövlətlərara-
sı saziş imzalanıb.

Sazişə əsasən, kabel xətti Azərbay-
can tərəfdən “AzerTelecom”, Türkmə-
nistan tərəfdən isə “Türkmentelekom” 
şirkəti tərəfindən həyata keçiriləcək. 
Layihəyə görə kabel xətti Sumqayıt ilə 
Türkmənbaşı şəhərləri arasında çəkilə-
cək. hmumi uzunluğu təxminən 300 km 
olacaq bu magistral xətt 2–4 terabit/s 
həcmində məlumat ötürməyə imkan 
verəcək. Kabel xətti Avropadan gələn 
internet trafikinin Azərbaycan üzərin-
dən Türkmənistana, oradan isə gzbəkis-
tan, Əfqanıstan, Pakistan və Hindistan 
istiqamətində ötürülməsinə şərait yara-
dacaq.

Musa BAĞ,RL, 
XQ

Ekspert rəyi

Qalib QURBANOV,
Azərbaycan İnternet Cəmiyyətinin 
sədri 

“Rəqəmsal İpək Yolu” təşəbbü-
sü regionun texnoloMi taleyini yenidən 
yazmağa iddialıdır. Layihə Mərkəzi və 
Cənubi Asiyanı dünyanın ən qabaqcıl 
rəqəmsal standartları ilə eyni platforma-
da birləşdirməyi hədəfləyir. Məqsəd isə 
xarici internet təminatçılarından asılılığı 
minimuma endirmək, məlumat axınını 
sürətləndirmək və təxminən 1,8 milyard 
insan üçün rəqəmsal xidmətlərə çıxışı 
daha əlçatan və etibarlı etməkdir.

Bu strateMi xətt çərçivəsində Azər-
baycan və Gürcüstanda müasir Data 
Mərkəzlərinin, eləcə də internet trafik 
mübadiləsi məntəqələrinin yaradılması 
nəzərdə tutulur. Regionun qlobal hiper 
miqyaslı texnologiya şirkətləri üçün cəl-
bedici təyinat nöqtəsinə çevrilməsi əsas 
prioritetlərdən biridir. 

Layihənin əsas istiqamətlərindən 
biri Azərbaycan ilə Qazaxıstan arasın-
da Xəzər dənizinin dibi ilə magistral 
fiber-optik kabel xəttinin çəkilməsidir. 
Sumqayıt və Aktau şəhərlərini birləş-
dirəcək bu xəttin uzunluğu 380–400 
kilometr təşkil edəcək. Məlumat ötürmə 
gücü isə 400 terabit/saniyəyə qədər ola-
caq ki, bu da region üçün tamamilə yeni 
texnoloMi imkanlar deməkdir.

Bu istiqamətdə ilkin addımlar 
bir neçə il əvvəl atılıb. 2019-cu ilin 
19 noyabr tarixində Aktau şəhərində 
Transxəzər Fiber-Optik kabel xəttinin 
Qazaxıstan ərazisində tikintisinə start 
verilməsi ilə bağlı təntənəli mərasim 
keçirilib. 2023-cü ilin iyun ayında isə 
Bakıda “AzerTelecom” və “Kazakhte-
lecom” arasında birgə müəssisənin ya-
radılmasına dair səhmdarlar müqaviləsi 
imzalanıb. Bu sənəd layihənin icrasında 
tərəflərin koordinasiyalı fəaliyyətini və 
uzunmüddətli əməkdaşlıq niyyətini təs-
diqləyir.

2025-ci ilin 4 mart tarixində Bakıda 
“Xəzər dənizinin dibi ilə sualtı fiber-op-
tik kommunikasiya xətlərinin tikinti-
sinə dair müqavilənin təsdiq edilməsi 
haqqında” sənədin imzalanması isə pro-
sesi praktik mərhələyə keçirib. Tenderin 
qalibi “HMN Technologies Co.” şirkəti 
olub və müqavilə şərtləri tam razılaşdırı-
lıb. Tikinti işlərinin 2026-cı ilin sonuna 
qədər yekunlaşdırılması planlaşdırılır.

 “Rəqəmsal İpək Yolu” regionun 
rəqəmsal suverenliyini gücləndirən, iqti-
sadi rəqabət qabiliyyətini artıran və yeni 
texnoloMi reallığın əsasını qoyan strateMi 
transformasiya proqramıdır.

Prezident İlham Əliyevin sədrliyi ilə keçirilən “Azərbaycanın yeni rəqəm-
sal arxitekturası”na həsr olunmuş müşavirə ölkənin texnoloMi gələcəyi ilə bağ-
lı bir sıra mühüm mesaM verdi. Rəqəmsal inkişaf və nəqliyyat naziri Rəşad 
Nəbiyev müzakirədə bildirdi ki, hazırda startapların maliyyələşməsi üçün 
səmərəli mexanizmlər formalaşmayıb. Bazarda cəmi 12 milyon manatlıq 3 
fond mövcuddur və bu, ölkənin real potensialını əks etdirmir.

TexnoloMi startaplar və 
onların gələcək taleyi 

Məsələnin belə aktuallaşdırılması 
rəqəmsal inkişafda yeni mərhələnin baş-
lanğıcı ola bilər. Çünki rəqəmsal iqtisa-
diyyat artıq alternativ sahə deyil – qlobal 
iqtisadi artımın əsas drayveridir. Dünyada 
vençur kapital yatırımları yüz milyardlarla 
dollarla ölçülür. Azərbaycan isə bu yarışda 
start xəttində dayanıb.

Startap ekosisteminin tələbləri
Birinci məsələ maliyyə arxitekturası-

nın qurulmasıdır. “Fond-of-fond” modeli 
tətbiq edilə bilər. Dövlət ilkin kapital qo-
yur, daha sonra yerli və xarici investorları 
cəlb edir. Bu model 1990-cı illərdə İsra-
ildə uğurla tətbiq olunmuşdu və nəticədə 
ölkə “Startap milləti” adını qazandı. İkin-
ci istiqamət vergi və hüquqi stimullardır. 
Hazırda KOBİA tərəfindən təqdim edilən 
“Startap” şəhadətnaməsi innovativ la-
yihələrə üç il müddətində gəlir vergisindən 
azadolma imkanı yaradır. 

“Startap” şəhadətnaməsi almaq üçün 
KOB subyektlərindən İqtisadiyyat Nazirli-
yinin tabeliyindəki Kiçik və Orta Biznesin 
İnkişafı Agentliyinə (KOBİA) daha 9 mü-
raciət daxil olub. Müraciətlərə Ekspertlər 
Şurasının iclasında baxılıb və onlardan 
8-nə �Startap� şəhadətnaməsinin veril-
məsi barədə qərar qəbul edilib. İndiyədək 
isə 255 mikro və kiçik sahibkara KOBİA 
tərəfindən “Startap” şəhadətnaməsi veri-
lib. Bununla yanaşı, qrant dəstəyi də möv-
cuddur. Bugünədək KOB-ların təhsil, elm, 
tədqiqat və dəstək istiqamətləri üzrə 129 
layihəsinin maliyyələşdirilməsinə 2,2 mil-
yon manatdan çox qrant vəsaiti ayrılıb.

hçüncü istiqamət dövlət sifarişləri 
mexanizmidir. Dövlət startap məhsulları-
nın ilk alıcısına çevrilərsə, bu həm bazar 
etibarı yaradar, həm də ilkin gəlir təmin 
edər. Böyük Britaniyada bu model uğur-
la işləyir və dövlət innovativ şirkətlərin 
erkən mərhələdə ayaqda qalmasına şərait 
yaradır.

Daha bir istiqamət insan kapitalıdır. 
Müxtəlif proqramlar, universitet inkuba-
torları və beynəlxalq mentor şəbəkələri 
gücləndirilməlidir. Startap ekosistemi 
yalnız pul ilə deyil, bilik və əlaqə ilə bö-
yüyür.

Digər tərəfdən, ekosistemin inkişafını 
ölçmək üçün açar göstəricilər müəyyən 
edilməlidir. Keçmiş startap sayı, cəlb olu-
nan sərmayə məbləği, bağlanmış sazişlərin 
sayı, qrantları alan startapların gəlir artımı 
və ixtiralar, eləcə də uğurlu startapların il-
dən-ilə açıq hesabatlarla monitorinq edil-
məlidir.

Beynəlxalq  

təcrübə necədir"
İsrail 2024-cü ildə startaplara 10,6 mil-

yard dollar investisiya cəlb edərək dünyada 
5-ci yeri tutub. Bu göstərici ölkənin əhalisi 
ilə müqayisədə rekord səviyyədir. 1993-cü 
ildə yaradılan Yozma fondu dövlət və özəl 
sektorun ortaq investisiya mexanizmini qur-
du. Bu model sonradan yüzlərlə vençur fon-
dunun yaranmasına səbəb oldu.

2023-cü ildə qəbul edilən “Angels Law” 
investorların yatırımlarının 33 faizinə qədəri-
ni vergi krediti kimi geri qaytarmağa imkan 
verir. Bu isə risk kapitalını daha cəlbedici 
edir. Dövlət yalnız tənzimləyici deyil, aktiv 
tərəfdaş kimi çıxış edir.

Estoniya korporativ gəlirin reinvestisiya 
olunan hissəsinə 0 faiz vergi tətbiq edir. Bu, 
innovasiyaya yönələn kapitalın ölkə daxilin-
də qalmasına səbəb olur. 2024-cü ildə Esto-
niya startapları 326 milyon avro investisiya 
cəlb edib.

Böyük Britaniya isə “,nnovate UK” və 
“British Business Bank” vasitəsilə milyard-
larla funt sterlinqlik dəstək mexanizmləri 
formalaşdırıb. E,S və SE,S proqramları in-
vestorlar üçün 30 faizədək vergi güzəşti təq-
dim edir.

Azərbaycanın rəqəmsal arxitektura planı 
startap ekosistemini iqtisadi siyasətin mərkə-
zinə yerləşdirməlidir. Dövlət-özəl vençur 
fondlarının yaradılması, investorlar üçün 
vergi təşviqləri, Dövlət satınalmalarında star-
tap kvotaları, regional innovasiya mərkəzləri 
Bu addımlar həyata keçirilsə, 12 milyon ma-
natlıq məhdud bazar qısa müddətdə çoxqatlı 
investisiya ekosisteminə çevrilə bilər.

Rəqəmsal iqtisadiyyat artıq gələcəyin 
yox, bu günün reallığıdır. Azərbaycanın döv-
lət siyasəti və cəsarətli maliyyə mexanizmlə-
ri gələcəyi müəyyən edəcək.

Nurlan AB'ALOV 
XQ

Ekspert rəyi

Fərid KAZIMOV,
Rəqəmsal İnkişaf və Nəqliyyat 
Nazirliyi yanında 
İctimai Şuranın üzvü

Startapların Azərbaycanda davamlı 
şəkildə yaradılması və inkişaf etdirilmə-
si, eləcə də 1–3 milyard dollarlıq ixrac 
hədəflərinə çatmaq üçün uzun və sistemli 
bir yol keçilməlidir. Son 15 ildə ölkəmiz-
də startaplarla bağlı mühüm addımlar 
atılıb, həm dövlət, həm də özəl sektor 
səviyyəsində müxtəlif təşəbbüslər həya-
ta keçirilib. Lakin reallıq ondan ibarətdir 
ki, qarşıdakı məsafə hələ kifayət qədər 
uzundur. Bu yolu qət etmək üçün bir sıra 
əsas məhdudiyyətləri aradan qaldırmaq 
vacibdir.

Birinci və ən mühüm məhdudiyyət 
bilik məsələsidir. Azərbaycanda sahib-
karlıq üzrə baza bilikləri yetərli səviy-
yədə formalaşmayıb. Startap qurmaq 
istəyən şəxslər – yaşından asılı olmaya-
raq – tamamilə yeni tələblər və çağırış-
larla üzləşirlər. 

İkinci vacib məsələ mühitin forma-
laşdırılmasıdır. Sahibkarlığa maraq yal-
nız universitet auditoriyalarında yaran-
mır. Gənclər qarşılarında aydın hədəf 
görməlidirlər. Əgər tələbə düşünürsə 
ki, məzun olduqdan sonra sabit maaş-
lı iş tapmaq daha təhlükəsiz yoldur, bu, 
sahibkarlıq mühitinin zəifliyinə işarə-
dir. Maraqlı məqam ondan ibarətdir ki, 
beynəlxalq statistika göstərir: ən uğurlu 

bizneslərin böyük hissəsi 35–40 yaşdan 
yuxarı şəxslər tərəfindən qurulur. Bunun 
səbəbi onların həyat və peşəkar təcrübəyə 
malik olmalarıdır. 

Buna baxmayaraq, ekosistemin in-
kişaf tempi hələ arzu olunan səviyyədə 
deyil. Müqayisə üçün qeyd etmək olar 
ki, bəzi region ölkələri, o cümlədən gz-
bəkistan startap ekosisteminə daha böyük 
maliyyə resursları yönəldir və nəticədə 
onların texnologiya ixracı 1 milyard dol-
ları ötüb. Bu fakt göstərir ki, dövlət dəstə-
yi və maliyyə qoyuluşu həlledici amillər-
dən biridir.

Maliyyə məsələsinə gəldikdə isə, 
təkcə pulun olması kifayət etmir. Əsas 
məsələ investisiya cəlb edə biləcək, qlo-
bal bazarlarda rəqabət aparmaq gücündə 
olan startapların sayının artmasıdır. Ha-
zırda mövcud vençur fondları belə, in-
vestisiya qoymaq üçün uyğun layihələr 
axtarır. Əgər Azərbaycanda bir neçə 
güclü uğur hekayəsi formalaşsa, uğurlu 
“exit”lər baş versə, bu, avtomatik olaraq 
böyük investorların diqqətini cəlb edə-
cək. Çünki investorun əsas göstəricisi 
qazanc perspektividir. Kapital riskin az, 
gəlirin isə yüksək olduğu mühitə yönəlir.

Dünya təcrübəsi göstərir ki, böyük 
texnologiya şirkətləri dövlətlə əməkdaş-
lıq və inteqrasiya imkanları sayəsində 
güclənib. Eyni model Azərbaycanda da 
tətbiq oluna bilər, xüsusilə B2B, B2C 
və B2G istiqamətində fəaliyyət göstərən 
startaplar üçün.

Bununla yanaşı, pilləli qrant proq-
ramlarının tətbiqi vacibdir. İsrail mode-
lində olduğu kimi, startap əvvəlcə ilkin 
qrant alır, məhsulun bazar uyğunluğu 
təsdiqləndikdən sonra isə ikinci mərhələ-
də əlavə dəstək əldə edir. Çünki pre-seed 
və seed mərhələsində investor cəlb etmək 
çətindir və risk yüksək olur.

Ona görə də erkən mərhələdə dövlət 
və dövlət-özəl tərəfdaşlıq mexanizmləri 
vasitəsilə maliyyə və institusional dəstək 
sistemli şəkildə qurulmalıdır. Bu yanaş-
ma həm ayrı-ayrı startapların, həm də 
ümumi ekosistemin dayanıqlı inkişafını 
təmin edə bilər.

